MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 85
Il-Ġimgħa, 23 ta’ Ġunju, 2006 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.13 p.m.
L-Onor Jason Azzopardi, President tal-Kumitat, ippresieda.
PREŻENTI:  Il-Ministru għall-Affarijiet Barranin, l-Onor Michael Asciak, l-Onor Leo Brincat u l-Onor George Vella.
Assenti:  L-Onor Evarist Bartolo, l-Onor Mario de Marco, l-Onor Jose’ Herrera u l-Onor Clyde Puli.
Kienu preżenti wkoll is-Sur Joseph Camilleri, Ms Eleanor Scerri, Ms Maryanne Vella u Dr Melanie Vella, Research Analysts (Foreign and European Affairs) mal-Kumitat dwar l-Affarijiet Barranin u Ewropej fil-Kamra tad-Deputati. 

Il-President tal-Kumitat talab il-permess tal-Kumitat sabiex cameramen ikunu jistgħu jieħdu filmat ta’ l-ewwel parti tal-laqgħa. 
Il-permess ingħata. 

MINUTI

Il-Minuti tal-laqgħa Nru. 84 li saret fil-21 ta’ Ġunju, 2006, kienu konfermati.
LAQGĦA MAS-SUR RICHARD CACHIA CARUANA, RAPPREŻENTANT PERMANENTI TA’ MALTA GĦALL-UNJONI EWROPEA, DWAR:  
-    COMMISSION LEGISLATIVE AND WORK PROGRAMME 2006;
-    ANNUAL POLICY STRATEGY FOR 2006 AND 2007; 
-    OPERATIONAL PROGRAMME OF THE COUNCIL FOR 2006 SUBMITTED BY THE INCOMING AUSTRIAN AND FINNISH PRESIDENCIES;
-   18-MONTH PRESIDENCY WORK PLAN.
Il-Ministru għall-Affarijiet Barranin ippropona li laqgħa mar-Rappreżentant Permanenti ta’ Malta għall-Unjoni Ewropea fuq il-politika ta’ Malta dwar l-Unjoni Ewropea għandha tibda ssir kull sitt xhur, jiġifieri kull darba li tinbidel il-presidenza.
L-Onor George Vella irrimarka li għal din il-laqgħa huwa kien jistenna li l-Gvern ipoġġi għad-diskussjoni dokument li fih ikun hemm il-pożizzjoni tiegħu dwar l-istrateġija u l-programm ta’ xogħol kemm tal-Presidenza ta’ l-Unjoni Ewropea kif ukoll tal-Kummissjoni Ewropea u mhux li jiġu ppreżentati għad-diskussjoni dokumenti maħruġa mill-Kummissjoni Ewropea li ilhom disponibbli fuq l-internet.
Iċ-Chairman, filwaqt li ħa nota ta’ dak li qal l-Onor George Vella, irrimarka li xejn ma kien qed iżomm lill-Membri milli jistaqsu lill-Ministru jew lir-Rappreżentant Permanenti ta’ Malta għall-Unjoni Ewropea dwar il-pożizzjoni ta’ Malta fuq xi tema partikolari.

Iċ-Chairman u l-Membri tal-Kumitat qablu li għandhom jikkonsultaw ma’ xulxin bil-għan li jkun hemm ftehim dwar il-mod li bih il-Kumitat għandu jistruttura laqgħat bħal dawn li jitrattaw il-politika ta’ Malta dwar l-Unjoni Ewropea.   

Wara l-introduzzjoni li għamel il-Ministru ta’ l-Affarijiet Barranin saret diskussjoni dwar diversi punti li tqajmu rigward l-istrateġija u l-policies ta’ l-Unjoni Ewropea kif ukoll dwar is-summit bejn l-Unjoni Ewropea u l-Istati Uniti.  
Is-Sur Richard Cachia Caruana, Rappreżentant Permanenti ta’ Malta għall-Unjoni Ewropea, ħa sehem f’din id-diskussjoni.
Fit-8.33 p.m. il-Kumitat aġġorna għal data li kellha tiġi komunikata aktar tard.

